Sutta, long Ambalatthika, i go long Rahula

Ambalatthika-rahulovada Suttanta

Mi, Ananda, bin harim olesem.

Klia Save Man i bin stap long hap bilong ol mambu, long ples bilong ol squirrels, klostu long Rajagaha. Long dispela taem monk Rahula i bin stap long Ambalatthika, na long naet taem em i pinisim meditation bilong em, Buddha i bin go long hap long lukim Rahula. Taem em i stap longewe iet, Rahula i bin lukim em na em i bin rediim wanpela hap bilong sindaun na wara bilong wasim lek. Taem Klia Save Man i bin kamap em i bin sindaun long dispela hap na wasim lek bilong em. Na monk Rahula i respektim em na sindaun long wanpela saet bilong em.

I bin gat liklik wara i lef long bowel na Buddha i bin givim dispela toktok i go long Rahula:

'Rahula, yu lukim i gat liklik wara i lef long bowel o nogat?'

'I gat liklik, Lord.'

'Olesem, gutpela laef bilong wanpela man, husat i no sem long giaman i liklik tru.'

Na Buddha i troimwe dispela liklik hap wara na em i bin toktok olesem:

'Rahula, yu lukim dispela hap wara mi troimwe?'

'Mi lukim, Lord.'

'Olesem, wanpela man husat i no sem long giaman i troimwe gutpela laef.'

Na Buddha i tanim dispela bowel antap i go daun na toktok olesem:

'Rahula, yu lukim mi tanim dispela bowel antap i go daun?'

'Mi lukim, Lord.'

'Olesem, Rahula, husat man i no save sem long giaman i save tanim laef bilong em antap i go daun.'

Na Buddha i bin sindaunim bowel stret, na toktok olesem:

'Rahula, yu lukim dispela bowel nau i stap nating na i nogat samting insaet long em?'

'Mi lukim, Lord.'

'Olesem, Rahula, wankaen laef bilong husat i no save sem long giaman i nogat samting long em.'

'Nau, sapos, Rahula, wanpela king i gat wanpela elephant bilong paet i stap, wantaem traipela tit, strong, na tingting bilong em kamap gutpela, na taem em i go paet long halvim dispela king em i brukim ol samting wantaem ol lek, saet bilong bodi na tit bilong em, tasol em i haetim longpela nus bilong em olesem em i no inap long dai long paet. Tasol taem wanpela elephant i go na paet wantaem olgeta hap bilong bodi bilong em na tu wantaem longpela nus bilong em, papa bilong dispela elephant i save elephant i bin inap long lusim laef bilong em, long wonem dispela elephant i iusim olgeta hap bilong bodi bilong em i go insaet long paet.

'Olesem, Rahula, i nogat wanpela samting nogut wanpela man i save giaman i no inap wokim. Em inap long wokim olgeta samting nogut!'

'Rahula, wonem ius bilong wanpela glas o mirror?'

'Bilong lukluk na kisim save long em, Lord.'

'Olesem, Rahula, sapos yu lukluk save, bai yu ken wokim samting; sapos yu lukluk save bai yu ken givim toktok, sapos yu lukluk save yu ken larim tingting i ron. Noken wokim samting nating.'

'Sapos yu laek wokim wanpela samting wantaem bodi bilong yu, Rahula, yu mas tingting pastaem olesem: "Dispela samting mi laek wokim wantaem dispela bodi, em inap bagarapim mi, o bagarapim nadapela, o bagarapim mi o nadapela?" Sapos em inap, dispela samting yu laek wokim i no smat, na em bai i kamapim pen na hevi.

'Sapos, Rahula, taem yu lukluk save na dispela tingting i kamap: "Dispela samting mi laek wokim wantaem dispela bodi bai i bagarapim mi, o bai i bagarapim nadapela, o bai i bagarapim mi wantaem nadapela, olesem i no smat na em bai i wokim pen na hevi". Dispela samting yu no ken wokim tru.

'Tasol, Rahula, sapos taem yu lukluk save na dispela tingting i kamap: "Dispela samting mi laek wokim wantaem dispela bodi bai i no inap long bagarapim mi, o wanpela nadapela, o bai i no inap long bagarapim mi wantaem nadapela, olesem i smat na em bai i wokim hamamas". Dispela samting yu ken wokim.

'Taem yu wokim wanpela samting wantaem bodi bilong yu, Rahula, yu mas tingting olesem: "Dispela samting mi wokim nau wantaem dispela bodi, em inap bagarapim mi, o bagarapim nadapela, o bagarapim mi o nadapela?" Sapos em inap, dispela samting yu wokim i no smat, na em bai i kamapim pen na hevi.

'Sapos, Rahula, taem yu lukluk save na dispela tingting i kamap: "Dispela samting mi wokim nau wantaem dispela bodi bai i bagarapim mi, o bai i bagarapim nadapela, o bai i bagarapim mi wantaem nadapela, olesem i no smat na em bai i wokim pen na hevi". Dispela samting yu no ken wokim moa.

'Tasol, Rahula, sapos taem yu lukluk save na dispela tingting i kamap: "Dispela samting mi wokim nau wantaem dispela bodi bai i no inap long bagarapim mi, o wanpela nadapela, o bai i no inap long bagarapim mi wantaem nadapela, olesem i smat na em bai i wokim hamamas". Dispela samting yu ken wokim iet na gen bihaen.

'Sapos yu wokim wanpela samting pinis wantaem bodi bilong yu, Rahula, yu mas tingting olesem: "Dispela samting mi wokim pinis wantaem dispela bodi, em inap bagarapim mi, o bagarapim nadapela, o bagarapim mi o nadapela?" Sapos em inap, dispela samting yu wokim pinis i no smat, na em bai i kamapim pen na hevi.

'Sapos, Rahula, taem yu lukluk save na dispela tingting i kamap: "Dispela samting mi wokim pinis wantaem dispela bodi bai i bagarapim mi, o bai i bagarapim nadapela, o bai i bagarapim mi wantaem nadapela, olesem i no smat na em bai i wokim pen na hevi". Dispela samting yu mas tokaut long em long ticha bilong gutpela rot, o long ol man i gat gutpela save, o long wanpela monk. Na sapos yu tokaut gut pinis yu no ken wokim gen.

'Tasol, Rahula, sapos taem yu lukluk save na dispela tingting i kamap: "Dispela samting mi wokim pinis wantaem dispela bodi bai i no inap long bagarapim mi, o wanpela nadapela, o bai i no inap long bagarapim mi wantaem nadapela, olesem i smat na em bai i wokim hamamas". Sapos olesem bai yu ken stap hamamas na skulim yu iet long gutpela rot long wokim ol gutpela samting.

'Sapos yu laek wokim toktok, Rahula, yu mas tingting pastaem olesem: "Dispela toktok mi laek wokim, em inap bagarapim mi, o bagarapim nadapela, o bagarapim mi o nadapela?" Sapos em inap, dispela toktok yu laek wokim i no smat, na em bai i kamapim pen na hevi.

'Sapos, Rahula, taem yu lukluk save na dispela tingting i kamap: "Dispela toktok mi laek wokim bai i bagarapim mi, o bai i bagarapim nadapela, o bai i bagarapim mi wantaem nadapela, olesem i no smat na em bai i wokim pen na hevi". Dispela toktok yu no ken wokim tru.

'Tasol, Rahula, sapos taem yu lukluk save na dispela tingting i kamap: "Dispela toktok mi laek wokim bai i no inap long bagarapim mi, o wanpela nadapela, o bai i no inap long bagarapim mi wantaem nadapela, olesem i smat na em bai i wokim hamamas". Dispela toktok yu ken wokim.

'Taem yu wokim wanpela toktok, Rahula, yu mas tingting olesem: "Dispela toktok mi wokim nau, em inap bagarapim mi, o bagarapim nadapela, o bagarapim mi o nadapela?" Sapos em inap, dispela toktok yu wokim i no smat, na em bai i kamapim pen na hevi.

'Sapos, Rahula, taem yu lukluk save na dispela tingting i kamap: "Dispela toktok mi wokim nau bai i bagarapim mi, o bai i bagarapim nadapela, o bai i bagarapim mi wantaem nadapela, olesem i no smat na em bai i wokim pen na hevi". Dispela toktok yu no ken wokim moa.

'Tasol, Rahula, sapos taem yu lukluk save na dispela tingting i kamap: "Dispela toktok mi wokim nau bai i no inap long bagarapim mi, o wanpela nadapela, o bai i no inap long bagarapim mi wantaem nadapela, olesem i smat na em bai i wokim hamamas". Dispela toktok yu ken wokim iet na gen bihaen.

'Sapos yu wokim wanpela toktok pinis, Rahula, yu mas tingting olesem: "Dispela toktok mi wokim pinis, em inap bagarapim mi, o bagarapim nadapela, o bagarapim mi o nadapela?" Sapos olesem dispela toktok yu wokim pinis i no smat, na em bai i kamapim pen na hevi.

'Sapos, Rahula, taem yu lukluk save na dispela tingting i kamap: "Dispela toktok mi wokim pinis bai i bagarapim mi, o bai i bagarapim nadapela, o bai i bagarapim mi wantaem nadapela, olesem i no smat na em bai i wokim pen na hevi". Dispela toktok yu mas tokaut long em long ticha bilong gutpela rot, o long ol man i gat gutpela save, o long wanpela monk. Na sapos yu tokaut gut pinis yu no ken wokim gen.

'Tasol, Rahula, sapos taem yu lukluk save na dispela tingting i kamap: "Dispela toktok mi wokim pinis bai i no inap long bagarapim mi, o wanpela nadapela, o bai i no inap long bagarapim mi wantaem nadapela, olesem i smat na em bai i wokim hamamas". Sapos olesem bai yu ken stap hamamas na skulim yu iet long gutpela rot long wokim ol gutpela samting.

'Sapos yu laek gidapim wanpela tingting, Rahula, yu mas tingting pastaem olesem: "Dispela tingting mi laek gidapim, em inap bagarapim mi, o bagarapim nadapela, o bagarapim mi o nadapela?" Sapos em inap dispela tingting yu laek gidapim i no smat, na em bai i kamapim pen na hevi.

'Sapos, Rahula, taem yu lukluk save na dispela tingting i kamap: "Dispela tingting mi laek gidapim bai i bagarapim mi, o bai i bagarapim nadapela, o bai i bagarapim mi wantaem nadapela, olesem i no smat na em bai i wokim pen na hevi". Dispela tingting yu no ken gidapim tru.

'Tasol, Rahula, sapos taem yu lukluk save na dispela tingting i kamap: "Dispela tingting mi laek gidapim bai i no inap long bagarapim mi, o wanpela nadapela, o bai i no inap long bagarapim mi wantaem nadapela, olesem i smat na em bai i wokim hamamas". Dispela tingting yu ken wokim.

'Taem yu gat wanpela tingting, Rahula, yu mas tingting olesem: "Dispela tingting mi wokim nau, em inap bagarapim mi, o bagarapim nadapela, o bagarapim mi o nadapela?" Sapos em inap dispela tingting yu wokim i no smat, na em bai i kamapim pen na hevi.

'Sapos, Rahula, taem yu lukluk save na dispela tingting i kamap: "Dispela tingting mi wokim nau bai i bagarapim mi, o bai i bagarapim nadapela, o bai i bagarapim mi wantaem nadapela, olesem i no smat na em bai i wokim pen na hevi". Dispela tingting yu no ken wokim moa.

'Tasol, Rahula, sapos taem yu lukluk save na dispela tingting i kamap: "Dispela tingting mi wokim nau bai i no inap long bagarapim mi, o wanpela nadapela, o bai i no inap long bagarapim mi wantaem nadapela, olesem i smat na em bai i wokim hamamas". Dispela tingting yu ken wokim iet na gen bihaen.

'Sapos yu wokim wanpela tingting pinis, Rahula, yu mas tingting olesem: "Dispela tingting mi wokim pinis, em inap bagarapim mi, o bagarapim nadapela, o bagarapim mi o nadapela?" Sapos olesem, dispela tingting yu wokim pinis i no smat, na em bai i kamapim pen na hevi.

'Sapos, Rahula, taem yu lukluk save na dispela tingting i kamap: "Dispela tingting mi wokim pinis inap bagarapim mi, o bai i bagarapim nadapela, o bai i bagarapim mi wantaem nadapela, olesem i no smat na em bai i wokim pen na hevi". Dispela tingting yu mas nogat laek long em tru na yu mas hetim olgeta na yu no ken wokim gen.

'Tasol, Rahula, sapos taem yu lukluk save na dispela tingting i kamap: "Dispela tingting mi wokim pinis bai i no inap long bagarapim mi, o wanpela nadapela, o bai i no inap long bagarapim mi wantaem nadapela, olesem i smat na em bai i wokim hamamas". Sapos olesem bai yu ken stap hamamas na skulim yu iet long gutpela rot long wokim ol gutpela samting.

Olesem, Rahula, husat long bipobipo tru i bin kamap klin na gutpela tru long bodi, toktok na tingting, ol i bin bihaenim dispela rot long lukluk save o was long tingting olgeta taem. Na tu, Rahula, husat long bihaen taem tru laek wokim bodi, toktok na tingting bilong ol i kamap klin na gutpela tru, bai ol i bihaenim dispela rot tasol long lukluk save o was long tingting olgeta taem. Na tu, Rahula, long dispela taem, husat i laek bai bodi, toktok na tingting bilong ol i kamap klin na gutpela tru, bai i bihaenim dispela rot tasol, long lukluk save o was long tingting olgeta taem.

Olesem, Rahula, yupela mas skulim yupela iet olesem: "Long rot bilong was long tingting bai mipela wokim ol samting mipela wokim wantaem bodi i klin na gutpela tru, long rot bilong was long tingting bai mipela wokim ol toktok i klin na gutpela tru, long rot bilong was long tingting bai mipela wokim ol tingting i klin na gutpela tru". 

Dispela man husat i bin kisim klia save tru i bin toktok olesem, na Rahula i bin hamamas tru long toktok bilong em.

